Hafnarfirði 8. desember 2008
Fundur vegna Orkubús Vaðness

Fundarstaður: Endurskoðunarstofan Bakki á Selfossi

Fundur hófst kl. 18,15 og lauk kl. 20,00

Mættir: Guðjón Kjartansson og  Jón Kjartansson frá Orkubúi Vaðness, Albert Már Steingrímsson og Guðríður Óskarsdóttir frá stjórn FLV og Hlöðver Örn Rafnsson endurskoðandi sem lánaði fundaraðstöðu.

Eftir að Hlöðver Örn reifaði málatilbúning og ástæðu þess að hann var á fundinum lagði Albert Már  fram umræðupunkta í 8 liðum og verður hér gerð grein fyrir niðurstöðum.

Orkubúið hyggst gefa notendum kost á að velja um 3,5 eða 5.5 lítra af heitu vatni. Einnig verður hægt að kaupa meira og er rætt um 1200 kr + vsk. á umframlítra.  Ekki er hægt að fá rennslismæla af lagnalegum ástæðum. 
Bent var á að samkvæmt upplýsingum nokkurra notenda er 15 – 20 stiga munur á hitastigi vatnsins eftir því hvar menn eiga bústaði  á svæðinu.  Guðjón sagði að það kæmi á óvart og að hitinn ætti að geta verið yfir 70 gráður og nefndi leiðir til úrbóta, hugsanlega tengt eldri leiðslum.

Spurt var hvort óeðlilegt væri að allir greiddu það sama fyrir lítrann án tillits til hitastigs vatns. Menn urðu sammála um að það yrði erfitt að reikna það út og var fallið frá þeirri hugmynd að taka það með í reikninginn.

Þrýstingur á heitu vatni virðist e-ð misjafn en hann á að vera stöðugur. Þetta gæti tengst staðsetningu á þrýstimæli húsa.

Fram kom að reikningur sem barst í haust sé fyrir fyrri hluta ársins og að annar sé væntanlegur fyrir áramót. Spurt var hvort frekari hækkunar væri að vænta en því var neitað. Guðjón talaði um að eindagi næsta reiknings yrði hafður lengra frá gjalddaga, en venjulega. 
Rætt var um hækkanir á hitaveitureikningum sem komu illa við neytendur. Það var gagnrýnt, að nægilegar útskýringar til að hægt sé að gera samanburð milli ára vanti í bréfið sem fylgdi með síðasta reikningi.  

Rætt var um verðhækkanir, en mismunandi skilnings gætti milli stjórnarmanna
FLV og hitaveitumanna, varðandi hve hækkun hafi verið mikil.
Rætt var um fyrirhugaðar framkvæmdir, hemla á fleiri hús, dælur og fleira en dráttur hefur orðið á komu þeirra. Nú er beðið eftir að frostakafla linni þannig að hægt verði að vinna áfram við tengingu stofnlagna. 
Rætt um að þörf sé á að kanna magn á köldu vatni en það er sums staðar of lítið. Minna má sumarhúsaeigendur á að láta ekki vatn renna að óþörfu sérstaklega yfir sumartímann.

Stjórnarmenn FLV lögðu til eftirfarandi:

1. Haft verði samband við alla á svæðinu (bréflega) og óskað eftir svörum um hvað viðkomandi vill mikið heitt vatn og hver eigandi skrifi undir þjónustusamning.
2. Sent verði bréf til neytenda þar sem gerð er grein fyrir vatnsmálum á þann hátt að allir skilji framkvæmd og ástæður breytinga. Stjórn FLV fái að lesa bréfið yfir áður en það er sent út. 
3. Reikningar verði ítarlegri og sendir út þrisvar á ári.

4. Áhersla er lögð á, að vatnsmagn sé nægilegt til þess að fólk geti verið ánægt í húsum sínum.

5. Stjórnarmenn óskuðu eftir því að gefinn yrði upp þjónustusími sem hægt væri að nota í neyðartilfellum. Við því fékkst ekki svar.

Stjórnarmenn hvöttu til samstarfs og leitað yrði lausna á vandamálum og lögðu áherslu á að svör komi strax  við erindum sem send eru til Orkubúsins. 

Ritari.

Guðríður Óskarsdóttir

